
  
  

उदयपुर वेटलैंड मान्यता प्राप्त शहरों में शामिल

चर्चा में क्यों?

उदयपुर, जिसे प्रायः 'झीलों का शहर' कहा जाता है, ने रामसर वेटलैंड सिटी मान्यता प्राप्त की।

यह सम्मान पर्यावरण, वन और जलवायु परिवर्तन मंत्रालय (MoEFCC) द्वारा आयोजित स्वच्छ वायु सर्वेक्षण पुरस्कार तथा वेटलैंड शहर मान्यता
समारोह 2025 के दौरान प्रदान किया गया।

मुख्य बिंदु 

आर्द्रभूमि संरक्षण में उदयपुर के प्रयास

परिचय: उदयपुर शहर पाँच प्रमुख आर्द्रभूमियों- पिछोला, फतेह सागर, रंग सागर, स्वरूप सागर और दूध तलई से घिरा हुआ है। 
ये आर्द्रभूमियाँ शहर की संस्कृति और पहचान का अभिन्न हिस्सा हैं, शहर की सूक्ष्म जलवायु को बनाए रखने में सहायक हैं तथा चरमजलवायु
घटनाओं से सुरक्षा प्रदान करती हैं।
मान्यता: उदयपुर को यह सम्मान उसके उत्कृष्ट आर्द्रभूमि संरक्षण प्रयासों के लिये मिला है, जिससे वहविश्व के उन मुख्य शहरों में शामिल हो
गया है, जिन्हें आर्द्रभूमि संरक्षण और प्रबंधन के प्रति अपने व्यापक दृष्टिकोण के लिये मान्यता प्राप्त है।

उदयपुर के प्रयासों में झील और आर्द्रभूमि संरक्षण में सक्रिय सामुदायिक भागीदारी के साथ-साथ शहरी नियोजन में आर्द्रभूमि
प्रबंधन का सफल एकीकरण भी शामिल है।

वेटलैंड सिटी प्रमाणन (WCA) 

परिचय:
WCA एक स्वैच्छिक मान्यता प्रणाली है, जिसे रामसर कन्वेंशन द्वारा कॉन्ट्रैक्टिंग पार्टियों (Conference of the
Contracting Parties- COP) 12, 2015 के सम्मेलन के दौरान उन शहरों को मान्यता देने के लिये स्थापित किया गया था, जिन्होंने
अपने शहरी आर्द्रभूमि की सुरक्षा हेतु असाधारण प्रयास किये हैं।
यह पुरस्कार उन शहरी केंद्रों को दिया जाता है, जो आर्द्रभूमि की सुरक्षा, जैवविविधता संरक्षण को बढ़ावा देने तथा स्थायी आजीविका
को समर्थन देने में असाधारण प्रयास करते हैं। 
इस योजना का उद्देश्य शहरी और अर्द्ध-शहरी क्षेत्र के आर्द्रभूमि संरक्षण तथा इसके उपयोग को बढ़ावा देना है, साथ ही
स्थानीय आबादी के लिये स्थायी सामाजिक-आर्थिक लाभ अर्जित करना भी है।
WCA 6 वर्षों के लिये मान्य होता है।

महत्त्व:
यह शहरों को अंतर्राष्ट्रीय महत्त्व के वेटलैंड्स जैसे मूल्यवान पारिस्थितिकी तंत्र के साथ सकारात्मक संबंध विकसित करने के लिये
प्रोत्साहित करता है।
इसका उद्देश्य प्राकृतिक या मानव निर्मित आर्द्रभूमि को महत्त्व देने वाले शहरों को अंतर्राष्ट्रीय मान्यता दिलाना है।

/hindi/state-pcs-current-affairs/man-eating-leopard-hunt-in-udaipur
/hindi/state-pcs-current-affairs/man-eating-leopard-hunt-in-udaipur
/hindi/daily-updates/prelims-facts/indore-and-udaipur-joined-wetland-accredited-cities
/hindi/daily-updates/prelims-facts/swachh-vayu-survekshan-award-2024
/hindi/daily-updates/prelims-facts/world-wetlands-day-2025
/hindi/sambhav-daily-answer-writing-practice/papers/2023/day-94-sambhav-2023


 

PDF Refernece URL: https://www.drishtiias.com/hindi/printpdf/udaipur-receives-ramsar-wetland-city-accreditation

Powered by TCPDF (www.tcpdf.org)

http://drishtiias.com/hindi/images/uploads/1757504843_Udaipur%20Receives Ramsar Wetland City Accreditation.png
https://www.drishtiias.com/hindi/printpdf/udaipur-receives-ramsar-wetland-city-accreditation
http://www.tcpdf.org

